
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮
ব্রজাঙ্গনা কাব্য।




ধরিয়া তোমার গলা কাঁদি লো আমি অবলা,

ক্ষণেক ভুলি এ জ্বালা, ওহে প্রবাহিনি!

এস গো বসি দুজনে এ বিজন স্থলে!



 


৭








কি আশ্চর্য্য! এত করে করিনু মিনতি, 

তবু কি আমার কথা শুনিলে না, ধনি? 

এ সকল দেখে শুনে, রাধার কপাল-গুণে, 

তুমিও কি ঘৃণিলা গো রাধায়, স্বজনি? 

এই কি উচিত তব, ওহে স্রোতস্বতি?








৮








হায়রে তোমারে কেন দোষি, ভাগ্যবতি? 

ভিখারিণী রাধা এবে—তুমি রাজরাণী। 

হরপ্রিয়া মন্দাকিনী, সুভগে, তব সঙ্গিনী, 

অর্পেণ সাগর-করে তিনি তব পানি! 

সাগর-বাসরে তব তাঁর সহ গতি!








৯








মৃদু হাসি নিশি আসি দেখা দেয় যবে,

মনোহর সাজে তুমি সাজ লো কামিনি।

তারাময় হার পরি, শশধরে শিরে ধরি,

